
ᐁᑯ ᒫᑲ ᓂᑯᑣᓱ
ᑭᔑᑳᐗ ᐸᒧᔑ
ᐅᑎᒋᐸᓕᒃ ᒥᔭᔥᑲᑫᐎ
ᒪᑯᔐᐎᓐ, ᒋᓴᔅ ᑮ ᐯᒋ
ᐃᑐᑌᐤ ᐯᑕᓂᐃᒃ, ᐃᑕ ᓛᓴᕋᓴ
ᑳ ᐃᑖᓂᒋ, ᐊᓂᐃ ᑳ ᑮ ᐗᓂᔥᑳᓈᑦ
ᐅᓂᐱᐗ ᐅᒋ᙮ᐁᑯ ᒣᕆ ᐌᑎᓇᒃ
ᐯᔭᒃ ᑎᐹᐯᔅᑯᒋᑲᓐ ᔅᐸᐃᒃᓈᕐᑦ
ᑕᒪᔅᑯᐎᓂᓕᐤ, ᓈᔅᐱᒡ ᐁ
ᐋᓕᒪᑭᑖᑾᓂᓕᒃ, ᓀᔥᑕ ᑮ ᑐᒥᓇᒬᐤ ᒋᓴᓴ
ᐅᓯᑎᓕᐗ ᑕᒪᔅᑯᐎᓂᓕᐤ, ᑮ ᑳᓯᓯᑌᐌᐤ
ᒫᑲ ᐅᔅᑎᒀᓂᐱᐙᔭ ᐅᒋ: ᐁᑯ ᐙᔅᑳᔨᑲᓂᒃ
ᓯᔮᑲᔅᑭᓀᒫᑾᒃ ᑕᒪᔅᑯᐎᓐ᙮



ᒎᑕᔅ ᐃᔅᑳᕆᔭᑦ ᒫᑲ, ᐯᔭᒃ ᐊᓂᑭ ᓂᔓᔖᑉ, ᑮ ᓈᑌᐤ ᑭᒋ
ᓵᓵᑭᐎᓕᐌᐎᓕᓕᐗ, ᑭᒋ ᐙᔦᔑᐸᑭᑎᓇᒪᐙᑦ᙮ᐃᔅᐱ ᒫᑲ ᐱᐁᑕᑭᒃ, ᑮ
ᓯᑭᓓᓯᐗᒃ, ᑮ ᐊᔓᑕᒪᐌᐗᒃ
ᒫᑲ ᔔᓕᐋᓇ ᑭᒋ ᒥᓛᒋᒃ, 
ᑮ ᓇᓇᑕᐌᓕᑕᒻ ᒫᑲ ᑫ ᐃᔑ
ᓇᐃ ᐙᔦᔑᐸᑭᑎᓈᑦ᙮



ᑭᔅᑭᓄᐊᒪᐙᑲᓇᒃ ᒫᑲ ᑮ ᑐᑕᒶᒃ ᑳ ᑮ
ᐃᑌᑯᒋᒃ ᒋᓴᓴ; ᑮ ᐋᔦᔅᑲᐎᑖᐗᒃ ᒫᑲ
ᒪᑯᔐᐎᓂᓕᐤ᙮ ᒣᒀᒡ ᒫᑲ ᐁ ᒥᒋᓱᒋᒃ, 
ᒋᓴᔅ ᑮ ᐅᑎᓀᐤ ᐊᓚᑯᓇᐗ, ᑮ ᒥᓦᑭᒣᐤ ᒫᑲ, ᑮ
ᐱᑯᓀᐤ ᒫᑲ, ᐁᑯ ᒫᓚᑦ ᑭᔅᑭᓄᐊᒪᐙᑲᓇ, 
ᐁ ᐃᑖᑦ ᒫᑲ, ᐅᑎᓂᒃ, ᒧᐎᒃ; ᐁᐗᑯ ᐅᒪ ᓂᔭᐤ᙮
ᑮ ᐅᑎᓇᒻ ᓀᔥᑕ ᒥᓂᒀᑲᓀᓕᐤ, ᑮ ᓇᓈᔅᑯᒧ ᒫᑲ, 
ᐁᑯ ᒫᓛᑦ, ᐁ ᐃᑗᑦ, ᒥᓂᑴ ᒥᓯᐌ ᐁ
ᐃᑕᔑᔦᒃ᙮ᐌᓴ ᐁᐗᑯ ᐅᒪ ᓂᒥᑯᒻ ᐅᔥᑭ
ᓇᔅᑯᒥᑐᐎᓂᒃ, 
ᒥᒉᑦ ᑳ ᐅᒋ
ᓯᑲᐃᑳᑌᒃ ᑭᒋ
ᐌᐯᓕᒋᑳᑌᑭ
ᒪᒋᑣᐎᓇ᙮



ᐅᑎᐯᓕᒋᑫᐤ ᒫᑲ ᑮ ᐃᑗᐤ, ᓵᐃᒪᓐ, ᓵᐃᒪᓐ, ᒫᑎᑲ, ᓭᑖᓐ ᑭ ᑮ
ᓇᑕᐌᓕᒥᑯᐗᐤ ᑭᒋ ᓯᑳᐌᐸᓕᐃᑖᒃ ᑖᐱᔅᑯᒡ ᐸᑴᔑᑲᓂᒥᓇ᙮ᒫᑲ ᑭ ᑮ
ᐋᔭᒥᐁᔅᑕᒫᑎᓐ, ᐁᑳ ᑭᒋ ᓄᑌᐸᓕᒃ ᑭ ᑖᐺᔦᓕᑕᒧᐎᓐ᙮ ᐃᔅᐱ ᒫᑲ ᑮ
ᑴᔅᑳᑎᓯᔭᓀ, ᓵᐱᐎᐃᒃ ᑭᒋᔖᓇᒃ᙮ ᑮ ᐃᑌᐤ ᒫᑲ, ᑌᐯᓕᒋᑫᔭᓐ, ᓂᑦ
ᐋᔦᔅᑲᐎᓰᓐ ᑭᒋ ᐎᒉᐎᑖᓐ, ᑭᐸᐅᑐᐎᑲᒥᑯᒃ, ᓀᔥᑕ ᓂᐱᐎᓂᒃ ᐃᔑ᙮ ᑮ
ᐃᑗᐤ ᒫᑲ, ᑭ ᐎᑕᒫᑎᓐ ᐱᑕᕐ, ᓈᐯ ᐸᑲᐋᒀᓐ ᓇᒪᐎᓚ ᑲᑕ
ᓄᑖᑯᓯᐤ ᐊᓄᒡ ᐁ
ᑭᔑᑳᓕᒃ ᐸᒧᔑ ᓂᔅᑡᐤ
ᐋᓉᑕᒪᓐ
ᐁ ᑭᔅᑫᓕᒥᔭᓐ᙮



ᐁᑯ ᒋᓴᔅ ᐁ ᐎᒉᐙᑦ ᐱᐁᒋ
ᐃᑐᑌᑦ ᐊᓐᑕ ᑫᑦᓭᒪᓂ
ᐁᔑᓂᑳᑌᒃ, ᐃᑌᐤ ᒫᑲ
ᑭᔅᑭᓄᐊᒪᐙᑲᓇ, ᐅᑕ ᐊᐱᒃ
ᑭᓚᐗᐤ, ᒣᒀᒡ ᓀᑌ ᐁ
ᐃᑐᑌᔮᓐ ᑭᒋ ᐋᔭᒥᐋᔮᓐ᙮ᑮ
ᐃᑗᐤ ᒫᑲ, ᐋᐸ, ᓄᑖ, 
ᒥᓯᐌ ᑫᒀᓇ ᑭ ᑲᔥᑭᑖᓐ; 
ᐃᑲᑌᓇᒪᐎᓐ ᐅᒪ ᒥᓂᒀᑲᓐ: 
ᐁᓕᐌᒃ ᒫᑲ, ᓇᒪᐎᓚ ᓂᓚ ᐁ
ᐃᑌᓕᑕᒫᓐ, ᒫᑲ
ᐁ ᐃᑌᓕᑕᒪᓐ ᑭᓚ᙮



ᐁᑯ ᒎᑕᔅ, ᑳ ᐅᑎᓈᑦ ᒥᒉᑦ ᐃᓕᓕᐗ ᓀᔥᑕ ᓇᑐᐸᓕᐎᑭᒫᐗ ᑳ
ᐸᑭᑎᓇᒫᑯᑦ ᑭᒋ ᓵᓵᑭᐎᓕᐌᐎᓕᓕᐗ ᓀᔥᑕ ᐹᕋᓯᔭ, ᐯᒋ ᐃᑐᑌᐤ
ᐊᓐᑕ ᐁ ᐋᔮᓕᒋ ᔖᐳᐙᔅᑌᓂᑲᓇ, ᓀᔥᑕ ᐙᔅᑌᓂᑲᓇ, ᓀᔥᑕ
ᐸᑲᒫᑲᓇ᙮ᐯᔭᒃ ᐁ ᐃᑕᓯᒋᒃ ᒫᑲ ᑮ ᐅᑖᒪᐅᒣᐤ ᐅᑦ
ᐊᑑᔅᑫᓛᑲᓂᒪ ᒪᐗᒋ ᑭᒋ ᓵᓵᑭᐎᓕᐌᐎᓕᓕᐤ, 
ᑮ ᒪᓂᔕᒬᐤ ᒫᑲ ᐅᑕᐗᑳᓕᐤ
ᐅ ᑭᒋᓂᔅᑭᓕᒃ ᐃᑌᑫ᙮ ᒋᓴᔅ ᒫᑲ ᑮ
ᓇᔥᑴᐗᔑᐃᐌᐤ, ᐁ ᐃᑗᑦ, 
ᐸᑭᑎᓇᒧᒃ ᐅᒪ ᐃᔥᐱᔥ᙮ ᑮ
ᓵᒥᓇᒬᐤ ᒫᑲ ᐅᑕᐗᑳᓕᐤ, 
ᓀᔥᑕ ᑮ ᒥᓇᐙᒋᑕᐌᐤ᙮



ᐁᑯ ᐌᑎᓈᒋᒃ, ᓀᔥᑕ ᑮ ᐃᑐᑕᐁᐗᒃ, ᑮ ᐱᑐᑲᐁᐗᒃ ᒫᑲ ᒫᐗᒋ ᑭᒋ
ᓵᓵᑭᐎᓕᐌᐎᓕᓕᐗ ᐅ ᐙᔅᑳᔨᑲᓂᒥᓕᒃ᙮ ᐱᑕᕐ ᒫᑲ ᑮ ᓄᔅᐱᓇᔑᐌᐤ
ᐙᓚᐤ ᐅᒋ᙮ᐃᔅᐱ ᒫᑲ ᑳ ᑰᑕᐌᒋᒃ ᐱᑐᑲᒥᒃ, 
ᓀᔥᑕ ᑳ ᒫᒪᐎ ᓇᐊᐱᒋᒃ, 
ᑮ ᐎᑕᐱᒥᑯᐗᒃ ᐱᑕᕋ᙮



ᐯᔭᒃ ᐅᑦ ᐊᑑᔅᑫᓛᑲᓂᒪ ᑭᒋ
ᓵᓵᑭᐎᓕᐌᐎᓕᓕᐤ, 
ᐁ ᐎᒋᓕᓕᑦ ᐊᓂᐃ
ᐅᑕᐗᑳᓕᐤ ᐱᑕᕐ ᑳ ᑮ
ᒪᓂᔕᒸᑦ, ᐃᑌᐤ, ᓇᒪ ᓈ
ᑭ ᑮ ᐙᐸᒥᑎᑖᔾ ᓂᑖᐎᑭᒋᑲᓂᒃ
ᐁ ᐎᒉᐗᑦ? ᐁᑯ ᐱᑕᕐ ᒥᓇ
ᐃᐋᓉᑕᒃ: ᐁᑯ ᑣᔦᒃ ᒫᑲ ᓈ
ᐯᐹᑲᐋᒀᓐ ᓂᐅᑖᑯᓯᑦ᙮ ᐱᑕᕐ
ᒫᑲ ᑮ ᐗᓚᐎᐤ, ᓱᑲ ᒫᑲ ᑮ ᒫᑐ᙮



ᒥᓯᐌ ᐁ ᐃᑕᓯᒋᒃ ᒫᑲ ᐁ ᒫᒪᐎᒥᒉᑎᒋᒃ ᑮ
ᐸᓯᑯᐗᒃ ᓀᔥᑕ ᑮ ᐃᑐᑕᑕᒪᐌᐗᒃ
ᐹᐃᓚᑕ᙮ᐹᐃᓚᑦ ᒫᑲ ᑮ ᑲᑴᒋᒣᐤ, ᐁ ᐃᑗᑦ, 
ᑭᓚ ᓈ ᒎᐗᒃ ᐅ ᑭᒋᐅᑭᒫᒥᐙᐗ? ᑮ
ᓇᔥᑴᐗᔑᐃᑯ ᒫᑲ, ᐁ ᐃᑗᓕᒋ, ᑭᓚ ᑭᑦ
ᐃᑣᓐ᙮ ᐹᐃᓚᑦ ᒫᑲ ᐁ ᐎ
ᐸᑭᑎᓈᑦ ᒋᓴᓴ, ᒥᓇ
ᑮ ᐋᔭᒥᐁᐤ, ᒫᑲ ᑮ ᑌᐺᐗᒃ, 
ᒌᔅᑖᔅᑾᐤ, ᒋᔅᑖᔅᑾᐤ᙮



ᐁᑯ ᒫᑲ ᐯᑭᑎᓇᒪᐙᑦ ᑭᒋ ᒌᔅᑖᔅᑾᐙᑲᓂᐎᓕᒋ᙮
ᐁᑯ ᐌᑎᓈᒋᒃ ᒋᓴᓴ ᓀᔥᑕ ᑫᑐᑕᐋᒋᒃ᙮ᐎᓚ ᒫᑲ, 
ᐁ ᐱᒥᐎᑖᑦ ᐅᑦ ᐋᔑᑌᐋᑎᑯᒻ ᑭ ᐃᑐᑌᐤ ᐅᑕ
ᐅᔅᑎᒀᓂᑲᓐ ᐁ ᐃᔑᓂᑳᑌᓕᒃ, ᐦᐃᑉᕉ
ᐃᔑᑭᔗᐎᓂᒃ ᑯᓪᑯᑕ ᑳ ᐃᔑᓂᑳᑌᒃ: . . .



. . . ᐁᑯᑕ ᒋᐃᔅᑖᔅᒀᐙᒋᒃ, ᐊᓯᒋ ᓀᔥᑕ ᓂᔓ
ᑯᑕᑭᔭ, ᐋᓕᑕᐤ ᐯᔭᒃ, ᒋᓴᔅ ᒫᑲ ᑕᔅᑕᐎᒡ᙮



ᐱᓯᒻ ᒫᑲ ᑮ ᐋᐎᑳᔅᑌᓯᐤ, ᐊᑯᐃᑲᓐ ᒫᑲ ᑭᒋᐋᔭᒥᐁᐎᑲᒥᑯᒃ ᑌᑖᐎᒡ ᑮ
ᑖᑐᐸᓕᐤ᙮ᐃᔅᐱ ᒫᑲ ᒋᓴᔅ ᑳ ᑮ ᑌᐺᑦ ᐁ ᑭᔗᐌᑦ, ᑮ ᐃᑗᐤ, ᓄᑖ, ᑭᒋᒌᒃ
ᑭ ᑲᓇᐌᓕᑎᓕᓐ ᓂᑦ ᐊᒑᒃ: ᐅᒣᓕᐤ ᒫᑲ ᑳ ᑮ ᐃᑗᑦ, ᑮ ᐸᑭᑎᓀᐤ ᐅᑦ
ᐊᒑᑾ᙮



ᒎᓯᑉ ᐋᕆᒪᑎᔨᐃᒃ ᑳ ᐅᒌᑦ, ᐁ ᑭᔅᑌᓕᑖᑯᓯᑦ
ᐅᑲᑫᔅᑭᒥᐌᐤ, ᐎᓚ ᓀᔥᑕ ᐁ ᐯᑕᐙᑦ
ᑭᒋᒫᓂᑐ ᐅᑦ ᐅᑭᒫᐎᐎᓂᓕᐤ, 
ᑮ ᐯᒋ ᐃᑐᑌᐤ, ᓀᔥᑕ ᑮ
ᓱᑭᑌᐁᐎ ᐱᑐᑲᐌᐤ ᐹᐃᓚᑦ, 
ᓀᔥᑕ ᑮ ᓇᑐᑕᒪᐌᐤ
ᒋᓴᓴ ᐎᔮᐎᓕᐤ᙮

ᑮ ᐊᑖᐌᐤ ᒫᑲ ᐁ
       ᒥᓨᔑᓂᓕᒃ
  ᐸᐸᑭᑆᔮᓀᑭᓂᓕᐤ, ᑮ
ᓂᑎᓀᐤ ᒫᑲ, ᓀᔥᑕ ᐁ ᑮ
ᐎᔅᑴᓈᑦ ᐸᐸᑭᐙᔮᓀᑭᓂᒃ, ᑮ
ᐊᓓᐤ ᒋᐹᔨᑲᒥᑯᒃ ᑳ ᑮ
ᐙᓚᐃᔅᑲᐱᑳᑌᓕᒃ ᑭᔅᑭᓭᑳᒃ᙮
ᓀᔥᑕ ᑮ ᑎᑎᐱᓀᐤ ᐊᓯᓂᔭ
ᐃᔥᒀᑌᒥᒃ ᐃᔑ ᒋᐹᔨᑲᒥᑯᒃ᙮



ᐃᔅᐱ ᒥᓇ ᐁ ᑭᔑᑳᒃ, ᑭᐃᔥᑾ ᐊᓂᒪ ᐁ
ᐋᔦᔅᑲᐎ ᑭᔑᑳᒃ, ᑭᒋ ᓵᓵᑭᐎᓕᐌᐎᓕᓕᐗᒃ
ᓀᔥᑕ ᐸᕋᓯᔭᒃ ᑖᐱᔅᑯᒡ ᑮ ᐯᒋ
ᓈᑌᐗᒃ ᐹᐃᓚᑕ, ᐁ ᐃᑗᒋᒃ, 
ᐅᑭᒪᐤ, ᓂ ᑭᔅᑭᓯᓈᓐ ᐊᓇ
ᐊᐙᔦᔑᒥᐌᐤ ᐁ ᑮ ᐃᑗᑦ, 
ᒣᒀᒡ ᑫᔮᐸᒡ ᐁ ᐱᒫᑎᓰᑦ, 
ᑮ ᓂᔅᑐ ᑭᔑᑳᑫ ᒥᓇ
ᓂ ᑳ ᐗᓂᔥᑳᓐ᙮



ᐁᑯ ᒫᑲ ᑫᑐᑌᒋᒃ, ᐁ ᐋᔨᒋ ᑲᓇᐌᓕᑕᑫᒃ
ᒋᐹᔨᑲᒥᑯᓕᐤ, ᐁ ᐊᑯᔅᑭᐗᔂᒋᒃ ᐊᓯᓂᔭ, 
ᓀᔥᑕ ᐁ ᐸᑭᑎᓈᒋᒃ
ᐊᓂᐃ ᑫ ᐊᔕᐙᐱᓕᒋ᙮



ᑳ ᐳᓂ ᐋᔭᒥᐁᑭᔑᑳᒃ, ᐱᒉᓚᒃ ᐁ ᐯᑖᐸᒃ ᐁ ᐊᑎ
ᓂᔥᑕᒻ ᐁ ᑭᔑᑳᒃ ᐊᓂᒪ ᐁ ᑕᐙᔅᑌᒃ, ᑮ ᐯᒋ
ᐃᑐᑌᐗᒃ ᒣᕆ ᒫᒃᑖᓖᓐ, ᓀᔥᑕ
ᐊᓇ ᑯᑕᒃ ᒣᕆ ᑭᒋ ᐙᐸᑕᑭᒃ
ᒋᐹᔨᑲᒥᑯᓕᐤ᙮ ᒫ ᑎᑲ, ᒫᑲ, ᓈᔅᐱᒡ
ᑮ ᑶᑾᓐ: ᐌᓴ ᐅᑎᐯᓕᒋᑫᐤ
ᐅᑦ ᐁᓐᒐᓕᒪ ᑮ ᐸᑭᒋᓕᐗ
ᑭᒋᑭᔑᑯᒃ ᐅᒋ, ᑮ ᐯᒋ
ᑎᑎᐱᓀᐤ ᓀᔥᑕ ᐊᓯᓂᔭ
               ᐃᔥᒀᑌᒥᒃ
                  ᐅᒋ, 

ᑮ ᑌᑕᐱᐤ ᒫᑲ᙮ 
ᐁ ᐃᔅᐱᒋ ᑯᔅᑖᒋᒃ ᒫᑲ
ᐊᓂᑭ ᑳ ᐊᔕᐙᐱᒋᒃ ᑮ
ᓇᓂᑭᐸᓕᐗᒃ, ᑮ ᐊᑎ
ᐃᔑᓈᑯᓯᐗᒃ ᒫᑲ ᑖᐱᔅᑯᒡ

ᐃᓕᓕᐗᒃ ᐁ
ᓂᐱᒋᒃ᙮



ᐊᓇ ᐁᓐᒐᓪ ᒫᑲ ᐁ ᓇᔥᑴᐗᔑᐃᐌᑦ ᑮ ᐃᑌᐤ
ᐊᓂᐃ ᐃᔅᑴᐗ, ᐁᑳᐎᓚ ᑯᔅᑖᒋᒃ ᑭᓚᐗᐤ: ᐌᓴ
ᓂ ᑭᔅᑫᓕᑌᓐ ᐁ ᓈᓇᑕᐙᐸᒣᒃ ᒋᓴᔅ ᑳ ᑮ
ᒌᔅᑖᔅᑾᐙᑲᓂᐎᑦ᙮ᓇᒪᐎᓚ
ᐅᑕ ᐃᑖᐤ: ᐌᓴ ᑮ
ᐗᓂᔥᑲᐤ, ᑖᐱᔅᑯᒡ ᑳ
ᑮ ᐃᑗᑦ᙮ ᐯᒋ ᑲᓇ
ᐙᐸᑕᒸᒃ ᐃᑕ ᑳ ᑮ
ᐱᒥᔑᒃ ᐅᑎᐯᓕᒋᑫᐤ:



ᑮ ᑭᓕᐱ ᑭᑐᑌᐗᒃ ᒫᑲ ᒋᐹᔨᑲᒥᑯᒃ ᐅᒋ, ᐁ ᓭᑭᓯᒋᒃ
ᓀᔥᑕ ᓈᔅᐱᒡ ᐁ ᒧᒋᑫᓕᑕᑭᒃ, ᑮ ᐃᔅᐸᑖᐗᒃ ᒫᑲ ᑭᒋ
ᑎᐹᒋᒧᔅᑕᐙᒋᒃ ᐅ ᑭᔅᑭᓄᐊᒪᐙᑲᓂᓕᐗ᙮ ᐁ
ᐊᑎ ᐃᑐᑌᒋᒃ ᒫᑲ ᑭᒋ ᐎᑕᒪᐋᒋᒃ ᐅ
ᑭᔅᑭᓄᐊᒪ ᐙᑲᓇ, ᒫᑎᑲ, ᑮ ᓇᑭᔥᑳᑯᐗᒃ
ᒋᓴᓴ, ᐁ ᐃᑎᑯᒋᒃ, ᒧᒋᑫᓕᑕᒧᒃ᙮ ᑮ ᐯᒋ
ᒫᑯᓀᐗᒃ ᒫᑲ ᐅᓯᑎᓕᒃ, ᑮ ᓇᐗᑮᔅ
ᑕᐌᐗᒃ ᒫᑲ᙮



ᐹᑎᒪ ᑮ ᓄᑯᓰᔅᑕᐌᐤ ᐊᓂᐃ ᐯᔭᑯᔖᑉ ᒣᒀᒡ ᐁ ᐊᐱᓕᒋ ᐁ ᒥᒋᓱᓕᒋ, 
ᓀᔥᑕ ᑮ ᑭᑐᑌᐤ ᐁ ᐋᓉᑕᒥᓕᒋ ᓀᔥᑕ ᐁ ᒪᔥᑲᐎᑌᐁᓕᒋ, ᐁᑳ ᐁ ᑮ
ᑖᐺᑕᐙᓕᒋ ᐊᓂᐃ ᑳ ᑮ ᐙᐸᒥᑯᑦ ᑳ ᐗᓂᔥᑳᑦ᙮ᐁᑯᔑ ᒫᑲ, ᐃᔅᐱ
ᐅᑎᒪᓕᒋᑫᐤ ᑳ ᑮ ᐋᔭᒥᐋᑦ, ᑭᒋᑭᔑᑯᒃ ᑮ ᐃᔑ ᐅᑎᓇᐤ, ᓀᔥᑕ ᑮ

ᐊᐱᐌᐤ ᐅ ᑭᒋᓂᔅᑭᓕᒃ ᑭᒋᒪᓂᑐᐗ᙮



ᐌᓴ ᑭᒋᒪᓂᑐ ᐁᔅᐱᒋ ᓵᑭᑖᑦ ᐊᔅᑭᓕᐤ, ᑮ
ᒥᓕᐌᐤ ᑳ ᐯᔭᑯᓕᒋ ᐅᑯᓯᓴ, ᒥᓯᐌ ᑕᑐ
ᐊᐌᓕᐗ ᑳ ᑖᐺᔦᓕᒫᓕᒋ ᐁᑳ ᑭᒋ

ᓂᔑᐗᓈᑎᓯᓕᒋ, ᒫᑲ ᑭᒋ
ᐋᔮᓕᒋ ᑳᑭᑫ ᐱᒫᑎᓯᐎᓂᓕᐤ᙮



ᕈᒪᓇ 3:23 ᐌᓴ ᒥᓯᐌ ᑮ ᒪᒋᑐᑕᒶᒃ, ᓀᔥᑕ ᑮ ᓄᑌᐊᒬᐗᒃ ᑭᒋᒪᓂᑐ ᐅ
ᑭᔅᑌᓕᑖᑯᓯᐎᓂᓕᐤ;

ᕈᒪᓇ 6:23 ᐌᓴ ᑎᐸᐊᒫᑫᐎᓇ ᑳ ᒥᓕᐌᒪᑲᒃ ᒪᒋᑡᐎᓐ ᐁᐗᑯ ᓂᐱᐎᓐ, ᒫᑲ
ᑭᒋᒪᓂᑐ ᐅ ᒥᓕᐌᐎᓐ ᐁᐗᑴᓕᐤ ᑳᑭᑫ ᐱᒫᑎᓯᐎᓐ ᐎᓚ ᐅᒋ ᒋᓴᔅ ᙭ ᑭ

ᑎᐯᓕᒋᑫᒥᓇᐤ᙮

ᐦᐃᑉᕉᐗ 9:27 ᓀᔥᑕ ᒫᑲ ᐁ ᐃᑕᔓᐙᒋᑳᑌᓕᒃ ᐃᓕᓕᐗᒃ ᐯᔮᑾᐤ ᑭᒋ
ᓂᐱᒋᒃ, ᑭᐃᔥᑾ ᐊᓂᒪ ᒫᑲ ᑭᒋ ᑎᐹᔅᑯᓈᑲᓂᐎᒋᒃ;

ᐃᐱᓯᔭᓇ 2:8,9 ᐌᓴ ᔕᐌᓕᒋᑫᐎᓐ ᑭᑦ ᐅᒋ ᐱᒫᒋᐃᑲᐎᓇᐗᐤ
ᑖᐺᔦᓕᑕᒧᐎᓐ ᐅᒋ; ᓇᒪᐎᓚ ᒫᑲ ᑭᓚᐗᐤ ᑎᐱᓚᐌ ᐅᒋ; ᐁᐗᑯ ᑭᒋᒪᓂᑐ

ᐅ ᒥᓕᐌᐎᓐ:

ᓇᒪᐎᓚ ᐊᑑᔅᑫᐎᓇ ᐅᒋ ᐁᑳᐎᓚ ᐊᐌᓇ ᑭᒋ ᒫᒪᑖᑯᒧᑦ᙮



ᕈᒪᓇ 10:9,10 ᐁᐗᑯ ᐅᒪ, ᑮᔥᐱᓐ ᐎᑕᒫᓀ ᑭᑐᓂᒃ ᐅᒋ ᐁ ᑎᐯᓕᒋᑫᑦ
ᒋᓴᔅ, ᓀᔥᑕ ᑖᐺᑕᒪᓀ ᑭᑌᐃᒃ ᐅᓂᐱᐗ ᐁ ᑮ ᐅᒋ ᐗᓂᔥᑳᓂᑯᑦ

ᑭᒋᒪᓂᑐᐗ, ᑭ ᑳ ᐱᒫᒋᐃᑲᐎᓐ᙮

ᐌᓴ ᐅᑌᐃᒃ ᐅᒋ ᐃᓕᓕᐤ ᑖᐺᑕᒻ ᑫ ᐅᒋ ᐋᔮᑦ ᒀᔭᔅᑭᑖᑎᓯᐎᓂᓕᐤ; ᓀᔥᑕ
ᐅᑐᓂᒃ ᐎᑕᒻ ᑫ ᐅᒋ ᐋᔮᑦ ᐱᒫᒋᐃᑯᓯᐎᓂᓕᐤ᙮

ᐅᐸᓓᑭᔅ ᒑᓐ 3:16,17 ᐌᓴ ᑭᒋᒪᓂᑐ ᐁᔅᐱᒋ ᓵᑭᑖᑦ ᐊᔅᑭᓕᐤ, ᑮ ᒥᓕᐌᐤ ᑳ
ᐯᔭᑯᓕᒋ ᐅᑯᓯᓴ, ᒥᓯᐌ ᑕᑐ ᐊᐌᓕᐗ ᑳ ᑖᐺᔦᓕᒫᓕᒋ ᐁᑳ ᑭᒋ
ᓂᔑᐗᓈᑎᓯᓕᒋ, ᒫᑲ ᑭᒋ ᐋᔮᓕᒋ ᑳᑭᑫ ᐱᒫᑎᓯᐎᓂᓕᐤ᙮

ᐌᓴ ᑭᒋᒪᓂᑐ ᓇᒪᐎᓚ ᐅᒋ ᐯᒋᑎᔕᐌᐤ ᐅᑯᓯᓴ ᑭᒋ ᓂᔑᐗᓈᒋᑕᒥᓕᒋ
ᐊᔅᑭᓕᐤ; ᒫᑲ ᐎᓚ ᑭᒋ ᐅᒋ ᐱᒫᒋᑖᓂᐗᒃ ᐊᔅᑭ᙮



1 ᐅᐸᓓᑭᔅ ᒑᓐ 5:11-13 ᐁᐗᑯ ᐅᒪ ᒫᑲ ᑎᐹᒋᒧᐎᓐ, ᐁ ᑮ ᒥᓕᑕᒃ
ᑭᒋᒪᓂᑐ ᑳᑭᑫ ᐱᒫᑎᓯᐎᓂᓕᐤ; ᐅᒣᓕᐤ ᐱᒫᑎᓯᐎᓂᓕᐤ

ᒫᑲ ᐱᒋᔅᑳᑯᓕᐗ ᐅᑯᓯᓴ᙮

ᐊᓇ ᑳ ᐋᔭᐙᑦ ᐅᑯᓯᓯᒪᐗ ᐋᔭᐤ ᐱᒫᑎᓯᐎᓂᓕᐤ; ᐊᓇ ᒫᑲ ᐁᑳ ᑳ ᐋᔮᐎᒫᑦ
ᐅᑯᓯᓴ ᑭᒋᒪᓂᑐ ᓇᒪᐎᓚ ᐋᔭᐤ ᐱᒫᑎᓯᐎᓂᓕᐤ᙮

ᐅᐅ ᑫᒀᓇ ᑭ ᑮ ᒪᓯᓇᐊᒫᑎᓇᐗᐤ ᑭᓚᐗᐤ ᑳ ᑖᐺᔦᓕᑕᒬᒃ ᐅᑦ
ᐃᔑᓂᑳᓱᐎᓐ ᑭᒋᒪᓂᑐ ᐅᑯᓯᓴ; ᑭᒋ ᑭᔅᑫᓕᑕᒣᒃ ᐁ ᐋᔭᔦᒃ ᑳᑭᑫ ᐱᒫᑎᓯᐎᓐ, 

ᓀᔥᑕ ᑭᒋ ᑖᐺᔦᓕᑕᒬᒃ ᐅᑦ ᐃᔑᓂᑳᓯᐎᓈ
ᑭᒋᒪᓂᑐ ᐅᑯᓯᓴ᙮



ᐅᐸᓓᑭᔅ ᒫᑎᐤ 26-28; ᐅᐸᓓᑭᔅ ᓘᒃ 22-24; 
ᐅᐸᓓᑭᔅ ᒑᓐ 13-21 

Storyline by: Edward D. Hughes
Illustrated by: Janie Forest

and Alastair Paterson
Adapted by: Lyn Doerksen

